
Comunu de Quartu Sant’Aleni

S’11 de cabudanni, in s’Ex Caserma, Goffredo Bettini presentat su
lìburu cosa sua “Attraversamenti”

Mèrculis s’11 de cabudanni a is 18:00 in s’Ex Caserma in bia Roma 30 a Quartu

Sant’Aleni at a essi  presentau su lìburu  “Attraversamenti”  de Goffredo Bettini,

dirigenti stòricu de sa “Sinistra italiana”. At a pigai parti a s’atòbiu su sìndigu de

Quartu Graziano Milia; at a moderai su giornalista Ivan Paone.

“Bettini fut e est ancora unu dirigenti de primu pianu de sa “Sinistra italiana”, e cun

issu si seus agataus a pratziri, in su tempus passau, s’impinnu e sa passioni po sa

polìtica”,  spiegat  Milia.  “Su  tìtulu  de  su  lìburu  torrat  cun  precisione  manna

s’essèntzia de su scritu: unu viàgiu foras de s’ordinàriu in is ùrtimus 50 annus de sa

vida italiana, contada cun is facis e is stòrias de is protagonistas principalis”

In su lìburu est svilupau su raportu intra Goffredo Bettini, de cincuanta annus parti

ativa e dirigenti de sa “Sinistra italiana” prima in su PCI e oi in su PD, cun unus

cantus  de  personalidadis  de  importu  chi  ant  tentu  cun  issu  unu  raportu  polìticu,

culturali,  ideali  e  corali  puru: Gianni  Borgna,  Pier  Paolo  Pasolini,  Mario  Tronti,

Pietro  Ingrao,  Francesco  Rutelli,  Renzo  Piano,  Luciano  Berio,  Andrea  Augello,

Franca Chiaromonte e àterus medas. Scioberendi unu stili cumenti chi fessit crònaca,

Bettini contat fatus spassiosus e nous, apensus asuba de su chi est oi e su chi at a beni

cras, asuba de s’arti e de Roma, de sa polìtica e da sa filosofia. In is conclusionis

polìticas,  partendi  de  custus  materialis  aici  differentis  chi  donant  sentidu  a  una

esperièntzia  personali  rica  e  a  cumoni,  s’autori  donat  unu  giudìtziu  asuba  de  sa

situatzioni  de imoi  de sa  “sinistra”  e  de  s’Itàlia  e  donat  cuntzillus  po  su  tempus

benidori. 

Po custu eventu s’intrada a s’Ex Caserma de bia Roma est a indonu

